


TREFECA

Roedd yn bleser ac yn fraint adrodd i Gymanfa 2025 am y
bendithion niferus rydyn ni wedi’u profi yn Nhrefeca ers
y cyfarfod diwethaf, a rhannu rhai o’n gobeithion ar gyfer
y dyfodol. Rydym yn diolch o galon i'r Arglwydd am ei
ddarpariaeth ffyddlon, ac am yr ewyllys da, gweddiau, a
chefnogaeth ymarferolyrydym wedi’idderbyn gan gymaint
ardrawsy Cyfundeb yn ystod y blynyddoedd diwethaf.

Wrth i mi sefyll gerbron y Gymanfa, cefais fy nharo gan faint
o’r gwynebau oedd yn perthynibobl a oedd wedi ymweld a
Trefecaynystody misoedd diwethaf. Roedd eu presenoldeb
yn atgof gweladwy o’r gefnogaeth gynyddol rydyn ni wedi’i
dderbyn - trwy ymweliadau, anogaeth ar lafar, ac yn anad
dim, gweddi. Mae’r mynegiant hyn o ofal yn cadarnhau’r lle
arbennig sydd gan Trefeca yng nghalonnau llawer.

Daeth un foment arbennig o deimladwy yn ystod sgwrs fer
gyda’r Parchedig Eleri Edwards (Madagascar), a fu’n byw yn
Trefeca am gyfnod. Siaradodd yn fyw am yr effaith bersonol
ddofn a gafodd y lle arni a phwysleisiodd bwysigrwydd
Trefecai barhauifod yn dy gweddi ar gyfery dyfodol.

Dros y flwyddyn ddiwethaf, rydym wedi croesawu mwy
na 1,500 o ymwelwyr. Mae llawer wedi ymuno & ni mewn
gweddi yn Ystafell yr larlles Huntingdon, yn amlwg wedi’u
cyffroi wrth feddwl bod Howell Harris a’i westeion nodedig
yn debygol o fod wedi gweddio yn yr union ofod hwnnw.
Mae’r eiliadau hyn o gysylltiad - ddoe a heddiw - yn parhau
i lunio awyrgylch ysbrydol Trefeca.

Yn y Gymanfa, fe wnaethom dynnu sylw at gynnig
lletygarwch Cristnogol hael i bawb sy’n dod, p’un a ydynt
yn perthyn i gymuned eglwysig ai peidio. Dim ond trwy
ymroddiad ein staff gweithgar a chefnogaeth ddiwyro
ein hymddiriedolwyr y mae hyn wedi bod yn bosibl. Y
canlyniad yw bod poblyn gadael Trefeca yn teimlo’n wedi’u
dyrchafu’n ysbrydol ac wedi eu hadfywio’n gorfforol.

Rydym hefyd yn cydnabod bod llawer o waith ar 61. Mae ein
cynlluniau cadwraeth ac adfer yn mynd rhagddo’n dda, ac
rydym eisoes yn dechrau paratoi ar gyfer 275 mlynedd ers
sefydlu Teulu Trefeca yn 2027. Rydym yn gobeithio partneru

Trefeca

a’r Gymdeithas Hanes a’r Llyfrgell Genedlaethol i ddathlu
ac arddangos ein hanes cyfoethog ac amrywiol.

Mae yna deimlad cynyddol bod stori Trefeca yn arbennig
o berthnasol i’r Cyfundeb ar hyn o bryd. Trwy ras Duw,
gweddiwnybyddyn parhauiddefnyddio’rlle hwnifendithio
cenedlaethau’r presennol a’r dyfodol. Yn iaith busnes, mae
pobl yn siarad am “bwyntiau gwerthu unigryw” - ac mae
unigrywiaeth Trefeca yn amlwg i’'w weld. Ychydig o leoedd
yn ein gwlad all hawlio treftadaeth ysbrydol mor gyfoethog
a pharhaus.

Er ein bod ni’n cloddio cryfder o’r gorffennol, rydym hefyd
yn edrych ymlaen. Ffocws allweddol ar gyfer y flwyddyn i
ddod fydd datblygu rhaglen o enciliadau a gweithgareddau
i gefnogi bywyd ysbrydol y Cyfundeb a’r Eglwys ehangach
ac annog unigolion ac eglwysi yn eu cerddediad gyda’r
Arglwydd.

Ar ran pawb yn Trefeca, diolch unwaith eto am y ffyrdd
niferus rydych chi’n ysgafnhau ein llwyth - trwy weddio,
ymweliadau, a chymorth ariannol unigol. Parhewch i
gynnal ni wrth i ni geisio gweinidogaethu i’r llawer. Fel yr
ysgrifennodd yr Apostol Paul yn Philipiaid 1:5, rydym yn
wirioneddol ddiolchgar am eich partneriaeth yn yr Efengyl.

Y Parch.Wayne Adams

https://www.trefeca.org/c




Adran Eglwys a

Chymdeithas

Diolchwn ar ran yr Adran Eglwys a Chymdeithas unwaith
eto am flwyddyn o waith ar ran y Cyfundeb, gan ddiolch i'n
holl aelodau. Rydym wedi bod ac yn parhau i weithio ary
pynciau canlynol:

Diolchwn am waith ein swyddog materion gwledig Dorothy
Williams, sydd wedi bod yn barod i fonitro datblygiad
polisiau amaethyddol sy’n effeithio ar Gymru a gohebu
gyda’n gwleidyddion ar hyn. Diolchwn hefyd fod Patrick
Thomas, un o weithwyr ac aelodau’r Cyfundeb, wedi
cytuno i gynorthwyo’r Adran pan fo’r galw ar faterion
Anghenion Dysgu Ychwanegol. Gwyddwn fod diddordeb yn
y maes hwn yn y Cyfundeb, ac fe hyderwn y bydd hyn yn
ychwanegiad gwerthfawr i ddiddordeb a gweithgarwch yn
y Cyfundeb ym maes addysg.

Fe wnaethom dynnu sylw at ein hymateb i heriadau
cynyddol cael mynediad i fanciau yng Nghymru, sydd
wedi ennyn ymholiad gan Bwyllgor Materion Cymreig San
Steffan. Bwriadwn barhau i geisio pwyso arnynt i ryddhau
adroddiad cyflawn ar eu hymholiad, neu ei gyfodi, gan
ei fod yn effeithio ar weithgarwch eglwysi, ac hefyd yn
cynyddu risg o begynnu yn y gymdeithas ar y defnydd o
arian.

Rydym yn ymwybodol o broblem cynyddol treisgarwch yn
y gymdeithas ger neu yn ymwneud ag ysgolion, ond hefyd
o bosib eglwysi. Daw hyn yn sgil ein hymateb i’r ymosodiad

XEBC

yn Ysgol Dyffryn Aman llynedd. Rydym yn ymwybodol fod
gwaith gweinidogaethol o ryw fath eisoes yn cael ei wneud
ar lawr gwlad mewn nifer o fannau yng ngwledydd Prydain,
felly chwilio rydym i weld sut fyddai gwaith polisi/eglwys a
chymdeithas yn ymwneud &’r heriadau mewn modd addas.

Tynnodd ein swyddog sylw at hynt y mesur ar gyfreithloni
‘cymorthifarw’ (hunanladdiad & chymorth) yn San Steffan.
Erbyn hyn, yn drist iawn, fe basiodd drwy Dy’r Cyffredin,
Esboniodd ein swyddog yr angen dirfawr i barhau i'w
wrthwynebu wrth iddo fynd drwy Dy’r Arglwydd o fis
Medi ymlaen, a’r effaith eang fyddai ganddo pe bai’n dod
yn ddeddf, ar y mwyaf bregus yn y gymdeithas ac yn ein
heglwysi.

Dr Carys Moseley

Let us then with confidence draw
near to the throne of grace, that
'We may receive mercy and find
grace to help in time of need.
Hebrews 4:16 (ESV)

1- Panel Diogelu Cydenwadol
Interdenominational Safeguarding Panel

...rydym o ddifrif

Os oes gennych bryderon am blentyn neu oedolyn bregus
neu angen cymorth, cyngor neu wybodaeth:

Mae cydnabyddiaeth gynyddol ar draws cymdeithas, o
bwysigrwydd diogelu yn ogystal &’r goblygiadau o beidio
&’i wneud yn iawn! Mae gan yr eglwys fandad Beiblaidd i
ofalu, amddiffyn, gwrando a bod yn lle diogel i bawb. Mae
ein gweithdrefnau diogelu yno i wneud yn siwr ein bod yn
gwneud hyn mewn ffordd sy’n ddiogel i bawb.

Cadarnhaodd archwiliad diogelu yn 2024 fod y Llawlyfr
Diogelu Grwpiau Bregus yn addas i’r diben, gan gydnabod
gwelliannau diweddar megis y cod ymddygiad a’r rhestr
wirio yr eglwys fwy diogel. Fodd bynnag, tynnodd yr
archwiliad hefyd sylw at fwlch rhwng rhai disgwyliadau a
amlinellir yn y polisi a’r realiti mewn eglwysi lleol. Dyma
un rheswm pam mae EBC yn gofyn i bob eglwys benodi
cydlynydd diogelu i weithio i wireddu’r polisi diogelu yn
lleol.

Mae’r Panel yn darparu hyfforddiant diogelu i gydlynwyr,
gwirfoddolwyr (lefel 1) a gweinidogion (lefel 2) er mwyn
rannu gwybodaeth diogelu allweddol. Rydym yn sicrhau
bod gan y rhai sy’n gweithio gydag oedolion bregus a
phlant ddealltwriaeth o ddiogelu ac yn gwybod bod help a
chefnogaeth ar gael bob amser. Nododd un cydlynydd bod
cwrs ddiweddar wedi “tawelu fy meddwl ac wedi tynnu’r
pryderiffwrdd.” O ystyried hyn, mae’r galw am hyfforddiant
chydlynwyr ar lefel un yn siomedig. Rydym yn disgwyl i
wirfoddolwyr fynychu sesiwn lefel 1,(2 awr), bob 4 blynedd.
Er nad yw’n ymrwymiad amser mawr, mae’n gallu gwneud
gwahaniaeth enfawr, yn enwedig wrth wynebu pryderon
diogelu. Gellir archebu’r holl hyfforddiant trwy ein gwefan
ac mae’r cyrsiau yn cael ei gyflwyno’n yn bennaf dros Zoom
sy’n hwylus iawn https://panel.cymru/cy/hyfforddiant

Mae gwiriadau DBS bob amserynrhan sylweddol o’n gwaith
a 2024 oedd ein blwyddyn brysuraf ers 2017. Mae hyn yn
dangos bod llawer o waith gyda phlant ac oedolion bregus
yn digwydd yn ein heglwysi o hyd. Ochr yn ochr a’r ffurflen
DBS bapur, rydym erbyn hyn yn cynnig opsiwn digidol.

A-L-\ Panel Diogelu Cydenwadol

Interdenominational Safeguarding Panel
01745 817584 / 07957 510346

tu allan i oriau swyddfa (ac ar benwythnosau)
\wch llinell gymorth thirtyone:eight

Creatino safer oloces. Tooether.

0303 003 1111

Ewch i wefan y Panel am fwy o wybodaeth neu

defnyddiwch y cod QR i adrodd am bryder
https://panel.cymru

ein CYDLYNYDD DIOGELU lleol yw:

Rydym yn delio @ mwy o achosion bob blwyddyn ac yn
pwysleisio’r angen i gyflwyno pryderon lefel isel yn ogystal
a materion mwy difrifol fel y gallwn gynnig cymorth yn
gynnar. Ermwyn sicrhau bod cefnogaeth ar gael bob amser,
rydym wedi partneru & Thirtyone:eight, elusen diogelu
Gristnogol, i ddarparu gwasanaethy tu allan i oriau. Rydym
yn eich annog i beidio byth oedi cyn codi’r ffon i ofyn am
gyngor. Oriau swyddfa 07957 510346 / Y tu allan i oriau 0303
003 1111. Mae manylion ar ein poster diweddaraf hefyd yn
cynnwys y neges bod yr eglwys hon yn cymryd diogelu o
ddifrif.

Diolch am eich ymrwymiad i wneud ein heglwysi yn llefydd
mwy diogel i bawb. Rhowch wybod i ni sut y gallwn eich

helpu.

Julie Edwards

\

Actorion newydd ail ffilmio ‘The Good, the Bad and the Ugly.” Cewch chi ddyfalu pwy di pwy!



Mae’n anochel yn 6l ei natur nad yw adroddiad yr Adran
Adnoddau yn mynd i fod yn un sy’n codi rhyw hwyl
anghyffredin, mae’n mynd i fod yn llawn o benderfyniadau,
gwybodaeth a chyhoeddiadau ‘busnes’ PCW. Ond maen
nhw’n bwysig. Pa mor aml ydych chi wedi clywed rhywun
yn dweud am ryw newid, ‘pryd ddigwyddodd hynny,
does neb wedi dweud wrthyf’. Felly dyma rai o agweddau
allweddol yr adroddiadau, rhai ar gyfer gwybodaeth, rhai yn
benderfyniadau a gymerwyd, ond mae pob un yn bwysig.

Cydnabyddiaeth a Chyflogau 2026.

Cytunwyd y byddai’r holl gyflogau a chydnabyddiaeth i
staff, gweithwyr a gweinidogion yn codi 3% o 1 lonawr 2026
ymlaen. Mae tabl sy’n dangos beth fyddai effaith hyn ar gyfer Steve Wynn
yr holl bwyntiau graddfa gyflog ar gael.

Cyfraniad Cenhadaeth a Gweinidogaeth 2026.

Mae’n amlwgy bydd y penderfyniad i ddyfarnu cynnydd o 3% i’r holl staff yn effeithio ar y cyfraniad a delir gan yr aelodaeth
i ariannu ein Gweinidogaeth a’n Cenhadaeth (y cyfeirir ato yn aml yn syml fel y ‘Cyfraniad Cyfundebol’), ond nid dyna’r
unig ffactor a all effeithio ar y cyfraniad. Bydd y ‘lluosydd’ hefyd yn cael effaith. Y lluosydd yw’r ganran o gyfanswm cost y
Weinidogaeth a Chenhadaeth yr ydym yn disgwyl i’r cyfraniad sylweddoli. Y penderfyniad oedd cynnal lluosydd o 72.5%,
mae hyn yn golygu, os bydd pob aelod yn talu eu cyfraniad yn 2026, bydd y swm a godir yn talu 72.5% o’r gost o ddarparu
Gweinidogaeth a Chenhadaeth. Mae’r 27.5% sy’n weddill yn cael ei godi o ffynonellau eraill, yn bennaf drwy werthu
adeiladau. Gyda chynnydd cyflog o0 3% a lluosydd o 72.5%, dangosir y cyfraniad y cytunwyd arno ar gyfer 2026 yma.

Cymdeithasfa’r De a’r Gogledd Cymdeithasfa’r Dwyrain
Gweinidogaeth Llawn/Rhan Amser £209 yr aelod £289 yr aelod
Di-fugail £137 yr aelod £251 yr aelod
Enwad arall £72 yr aelod £99 yr aelod

Grant Coleg y Bala
Cytunwyd y byddai’r grant blynyddol i Goleg y Bala yn cynyddu £3,000 ar gyfer 2026.

Cyfraniadau Eciwmenaidd ar gyfer 2026

Mae’r PCWyn talutanysgrifiadau / tal aelodaeth blynyddoliamrywiaeth o wahanol sefydliadau eciwmenaidd; Yn 2025 roedd
cyfanswm rhain yn £101,820. Cytunwyd i barhau a’r taliadau hyn ond gyda’r rhybudd y bydd yr Adran Gweinidogaethau yn
adolygu manteision a gwerth aelodaeth y sefydliadau hyn dros y flwyddyn nesaf.

Oed y ddyled

Dyma swm y cyfraniad Gweinidogaeth a Chenhadaeth sydd heb ei dalu ar ddiwedd pob blwyddyn. Roedd y ddyled ar
31/12/2024 dros £600,000, y ffigur uchaf erioed ar ddiwedd y flwyddyn, cynnydd 0 25% ar y ffigur diwedd blwyddyn ar gyfer
2023. Dim ond un o’r 14 Henaduriaeth oedd heb ddyled diwedd blwyddyn. Mae’r cyfraniadau heb eu talu yn effeithio ary lif
arian ac yn cynyddu’r diffyg ariannol yn sylweddol.

Ystadegau

Yn 2024, cwblhaodd 66% o gynulleidfaoedd y ffurflen ystadegol flynyddol ar-lein, 23% ar bapur ac ni ddychwelwyd 11%.
Mae cyfrany data coll yn cynyddu bob blwyddyn sy’n gwneud cynllunio yn anodd iawn.

Mae’r ystadegau yn dangos bod aelodaeth bresennol yn 12,470; Mae aelodaeth wedi gostwng 63% mewn 20 mlynedd. Ers
y pandemig, y gostyngiad blynyddol cyfartalog mewn aelodaeth yw 8%.

Mae’r ystadegau ariannol ar gyfer 2023 yn dangos bod cynulleidfaoedd lleol wedi gwario 64% ar gynnal adeiladau a dim
ond 36% ar weinidogaeth. Mae’r ffurflenni ariannol hefyd yn dangos bod £13 miliwn o arian eglwysi lleol wedi’i gadw mewn
cyfrifon cyfredol a chyfrifon adnau. Yn ogystal & hyn, mae’r ystadegau’n dangos bod cynulleidfaoedd lleol gyda’i gilydd yn
dal £23 miliwn mewn buddsoddiadau. Mae’r Adran Adnoddau yn atgoffa pob cynulleidfa bod Cyfrif Adnau’r Bwrdd Eiddo
yn talu llog gwell na’r rhan fwyaf o gyfrifon cyfredol a gellir ei gyrchu fel a phan fo’n angenrheidiol yn wahanol i lawer o
gyfrifon adnau.

Adroddiad Tai Capel

Adroddwyd i'r Gymanfa Gyffredinol nad oedd 59 o’r 259 o dai capel sy’n eiddo i’r enwad, yn cydymffurfio a’r safonau
gofynnol cyfreithiol ar gyfer effeithlonrwydd ynni. Mae hyn yn golygu bod yr ymddiriedolwyr sy’n gyfrifol am y tai hynny yn
agored i erlyniad gan yr awdurdod lleol lle mae’r tai hyn wedi’u lleoli.

Mynwentydd

Mae cronfa ddata o’n holl fynwentydd yn cael ei chreu ar hyn o bryd, unwaith y bydd hyn wedi’i gwblhau bydd holiaduron
yn cael eu hanfon yn eu tro i’r holl gapeli a Henaduriaethau sy’n gyfrifol am fynwentydd.

Yn ogystal, cyhoeddwyd bod Comisiwn y Gyfraith yn cynnal ymgynghoriad ar gladdu, amlosgi ac arferion angladdol
newydd. Paratoodd Cyt(in ymateb ynglyn & materion sy’n gyffredin i bob eglwys yng Nghymru.

Taflenni Polisi Amgylcheddol
Atgoffwyd y Gymanfa fod 10 taflen bellach ar gael ar y wefan (neu ar ffurf copi caled gan y Swyddfa Ganolog) sy’n darparu
canllawiau ymarferoli’n helpu i weithio tuag at gydymffurfio gwell &'n polisi amgylcheddol.

Steve Wynn

Facebook EBC

https://www.facebook.com/EBCPCW

Felly gadewch i ni glosio at orsedd Duw yn Let us then with confidence draw

hyderus. Mae Duw mor hael! Bydd yn ) near to the throne of grace, that

Pwyllgor y Chwiorydd

Myfi yw’r Atgyfodiad a’r bywyd. Pwy bynnag sy’n credu
ynof fi, eriddo farw, fe fydd byw. loan 11:25

Mae’r adnod hon, a ddewiswyd fel thema Pwyllgor y
Chwiorydd ar gyfer 2025/26, yn cynnwys craidd yr Efengyl.
Dyma obaith sicry Cristion. Dyma hefyd yw’r rheswm dros
ein bodolaeth fel Pwyllgor y Chwiorydd; i ddweud wrth
eraill bod bywyd i’'w gael yn lesu ac i annog ein gilydd i
barhau i edrych ar lesu a chredu ynddo. Dyma beth rydyn
ni wedi ceisio ei wneud yn ystod y flwyddyn ddiwethaf. Mae
llyfrau adnoddau yn seiliedig ar y Thema ar gael yn rhad ac
am ddim drwy’r Swyddogion.

Eleni rydym wedi codi arian i gefnogi pedwar Prosiect
Cenhadol ryngwladol hirdymor (HIV / AIDS Lesotho,
Reaching Romania, Way of Hope Hungary, EPJM Japan
Mission) ac wedi rhoi rhoddion i Apél Manipur a Christian
Hope Uganda. Rydym hefyd wedi cefnogi prosiectau
cenhadol yng Nghymru (Canolfan Ddydd Waungoleugoed,
cenhadeth newydd yn Sir y Fflint, swyddog llesiant S.E.
Presbytery). Ar adeg ysgrifennu mae’r Casgliad Cenhadol
ar gyfer 2024 yn £23,000. Mae’n rhaid diolch i ferched ein
heglwysi am eu calon barhaus i gefnogi cenhadaeth yr
Efengyl. Roedd yn fendith ymuno gyda’n gilydd yn Sasiwn
Genhadol y De yng Nghaerdydd ac yn y Dathliad Cenhadol
ym Mlaenau Ffestiniog i ddatgan ein hymrwymiad i waith yr
Efengyl aciddiolch i’r Arglwydd am y gwaith hwnnw.

Mae ein Hastudiaethau Beiblaidd Zoom wedi parhau
i fod yn ffynhonnell o fendith fawr. Eleni rydym wedi
bod yn astudio’r damhegion ac wedi cael ein herio gan
ddysgeidiaeth lesu. Heb amheuaeth, un o uchafbwyntiau’r
flwyddyn hon oedd ein hastudiaeth o ddamhegion y Perl

UWAHODDIAD

Gwerthfawr a’r Trysor Cudd. Gwelwyd eto nad oes unrhyw
beth yn fwy gwerthfawr yny byd na mynd i mewn i deyrnas
Dduw, tra ar yr un pryd, gweld o’r newydd beth mae wedi
costio Cristi wneud hyn yn bosibl. Am wefry noson honno i
glywed hanesion am ddeg o bobl yn dod i ffydd yr wythnos
honno - gan gynnwys wyth carcharor yng ngharchar
Abertawe!! Clod i’r Arglwydd, rhoddwr bywyd!!

Fe wnaethom adrodd y llynedd bod cynllun GOLUD yn dod i
ddiwedd ei dymor. Ond rydym yn falch iawn o adrodd eleni
bod CWM wedi cytuno i ryddhau’r tanwariant yn y gyllideb
i barhau i gyflogi Samantha Hodgins. Bydd Sam yn parhau i
godi ymwybyddiaeth o ddementia ac anghenion ffydd pobl
hyn yn ei rol fel Caplan Oedolion Hyn. Gweddiwch drosti
yn y r6l hon wrth iddi geisio gwasanaethu ein heglwysi
yn y weinidogaeth bwysig hon. Un o dasgau cyntaf Sam
yw trefnu Cynhadledd Undydd - Gras ar gyfer Pob
Tymor: Gweinidogaethu ymhlith oedolion hyn. Bydd y
gynhadleddyn caeleichynnalyneglwysParkEnd, Caerdydd
ar Hydref 11eg. Fel y mae’r teitl yn awgrymu, bydd hwn yn
ddiwrnod i unrhyw un sy’n ymwneud a gweinidogaeth i
oedolion hyn (a’rrhai ohonom sydd yny tymor hwn o fywyd
ein hunain). Mae’n addo bod yn ddiwrnod ysbrydoledig
gyda rhestr ardderchog o siaradwyr ac rydym yn gobeithio
y bydd nifer teilwng yn bresennol.

Sarah Morris



Band mawl o Eglwys Gloddaeth fu’n arwainy mawlyn
y Dathliad o genhadaeth a gweinidogaeth yr Eglwys a
gynhaliwyd ar nos Lun gyntaf y Gymanfa.

Bu Angharad Clwyd yn cyflwyno myfyrwyry blwyddyn gap
yng Ngholeg y Bala eleni wrth ddathlu cyfraniad y cynllun i
fywydau poblifanc dros bron i 30 mlynedd.

)

Cyflwynodd Y Parch. Owen Griffiths fanylion am yr Ap
Gweddi newydd fydd yn cael ei lansio’n fuan.

Golygydd - Y Parch. Gwyn Rhydderch
Cynllunydd - Gary Evans

23

Holwyd Rebecca Lalbiaksangi a Thomas Williams am eu
blaenoriaethau yn eu gwaith a’u gweinidogaeth newydd
yn Nhrefaldwyn a Chaerdydd.

Patrick Thomas, gweithiwr yng nghapel Coffa William
Williams yn Llanymddyfri fu’n canu can o fendith, a
gyfansoddodd ei hun, ar ddiwedd ein dathliad.

Parhaodd y gweithgareddau dros swper wrth inni
groesawu ymwelwyr o Eglwysi Cymru, Prydain a’r byd
atom.

Y Parch. Huw Powell-Davies



Cyngor Ysgolion Sul a
Chyhoeddiadau’r Gair

¥

Cyngor
Ysgolion Sul

Yn 2019 buinigreu cynllun strategaeth
5 mlynedd ar gyfer 2019-2024, gyda’r
pwyslais ar gynyddu ein gwaith
digidol / gwefannau, wrth leihau ein
gwaith argraffu print. Dros gyfnod
o 5 mlynedd mae gennym bellach 5
gwefan sy’n llawn gwybodaeth ac
adnoddau ymarferol, heb sén am
sianelau ar Facebook, TikTok, X ac
Instagram. Créwyd sianel deledu
Gristnogol ar YouTube yn ogystal, gan
grynhoi ynghyd y miloedd o eitemau

LLYFRAU NEWYDD

Rhai o llyfrau a gyhoeddwyd gennym
yn ystod 2024 oedd:

Llyfr sticeri storiau Beiblaidd - llyfr
lliwgar fformat mawr A3, gyda sticeri y
'mae modd eu hail ddefnyddio dro ar
4l tro. Cyhoeddwyd lonawr 2024, pris
£2.99.

Llyfr swn anifeiliaid y Beibl - lyfr
bwrdd lliwgar gyd 50b otwm
electronig sy'n nau
gwahan \th ddwydl ooooo 2024,
pris £12.99.

Lylr Bachen Balbiaidd - fryn
ri Feibl

Liyfr lliwio Beibl Bach ston Duw -
Ilyfr lliwio yn cynnwys 6

Beibl poblogai dd hwr\ Cyh ddwyd
Mai 2024, pris

Gweddio drwy'r Salmau - cyfrol o
1500wdd u gure reiddiol gan Euros

Cristnogol Cymraeg sydd i’'w gweld ar
y we.

Bu 2024 yn flwyddyn lle cafwyd

cyfle i annog a chefnogi ail-sefydlu

neu sefydlu gwaith newydd mewn eYiRES
o®?

cymunedau ar hyd a lled Cymru. .

Diolch am bob gwahoddiad a

nwmsmenau\mn

s Evans yn seiliedig ar y Salmau.
Cyh ddwyd s Mo 2026, pris

Byw'r Weddi - cyfrol gan Trystan
Owain Hughes yn trafod Gweddi'
Arglwydd. Cyhoeddwyd mis Awst
2024, pris £7.99.

Sut | Weddio - addasi dM

Morris o \nytGg ciniad
i wedd Cyhoeddwyd s Mehefn
2024, pris £14.99.

SUT I wEDDIO

gan Noel Davies. Cyhoeddwyd mis
Mehet l 2024 p is £5.99.

i e
Ambell gam drwy'r fiwyddyn - cyfrol £) | i s
Noel )

2024, pris £8.99.

ddaw i law - gan eglwysi, cyrddau

chwarter, diwrnodau gweinidogion,

heb sén am gyfarfodydd rhithiol. Daeth cyfle i drefnu
ambell noson adnoddau o gwmpas y wlad, a hefyd cael
presenoldeb mewn digwyddiadau cenedlaethol.

Trabu ffocwsy 5 mlynedd olaf ar ddatblygu ein presenoldeb
ary we, a mwy o adnoddau ‘digidol’, bydd ffocws y ddwy
flynedd nesaf - 2025/6 - yn canolbwyntio ar ymestyn allan
yn genhadol gan feddwl am waith ysgolion yn benodol,
drwy ddatblygu adnoddau Cristnogol ar gyfer cefnogi
gwaith ysgolion a hefyd helpu eglwysiiymestyn allan at eu
hysgolion lleolyny gymuned. Rydym wedi derbyn gwaddol
arian elusen Mudiad Addysg Grefyddol Cymru, a bydd hwn
yn cael ei wario dros y 2 flynedd nesaf i wireddu rhai o’r
amcanion uchod.

Diolch am gefnogaeth swyddogion ac aelodau’r Cyngor
hefyd i’r gwaith. Daeth tymor Cadeiryddiaeth Jennie Hurd

CADW

Wrth roi sylw i’n
hadeiladau, croesawyd
Aimee Henderson o’r
mudiad CADW i rannu
efo ni am ddatblygu ein
hadeiladau rhestredig.

i ben ddiwedd y flwyddyn, a chroesawyd Mererid Mair i’'w
dilyn. Trist yw cofnodi i Idris Hughes, ein cyn-drysorydd,
farw yn ystod yr haf wedi cyfnod o anhwylder. Rydym
erbyn hyn wedi cael cyfle i groesawu Kathryn Morris atom
fel trysorydd newydd, a diolchwn am yr arbenigedd sydd
ganddi ym maes cyllid.

Yn dilyn marwolaeth Elisabeth James yn 2023, sef ein
Llywydd Anrhydeddus, bu ir Cyngor yn ei gyfarfod
blynyddol benodi Llywydd Anrhydeddus i’'w holynu, sef
Rheinallt Thomas, ac yntau hefyd wedi gwneud cyfraniad
anfesuradwy i waith y Cyngor dros flynyddoedd lawer.

Diolch am bob cyfle i dystio er lles yr Efengyl yng Nghymru.
Aled Davies

Gairyn eibryd -yl o ervylau ’ a GATR
YN EI BRYD




